
						विकिस्रोतः तः

					

					


					
					
					एतत् पृष्ठम् अपरिष्कृतम् अस्ति
षष्ठोऽध्यायः । १८७
जना । तदा निश्चयार्थी ध्रुवशब्दः । पक्षान्तरे तु नियार्थः । अत्र स्फुटा
कारेति नामेत्यवगन्तव्यम् । ननु कथं साम्राज्यं फलमस्या रेखाया उच्यते ।
सामान्येन साम्राज्ययोग्यताज्ञाः सर्वत्राभावात् । नैतद् युक्तम् । साम्राज्यस्य
यल्लक्षणं तद् यद्यन्यत्र ब्राह्मणादावपि स्यात् तर्हि तत्रापि तत् स्यात् ।
लक्षणस्य बलवत्वात् । किं तद् बलवत्वमिति चेदत्र धूमः । लक्ष्यव्यापक
त्वमिति । ननु तदेवासिद्धमिति चेद् न । व्यापकत्वं विना लक्षणस्य ठक्ष
णत्वस्याभावात् । ननु मास्तु लक्षणस्य लक्षणत्वम् । नैतदपि समञ्जसम् ।
आप्तवचनविरोधात् । आप्तवचनं हि शास्त्रम् । तस्मिथ समर्थितमेतत् ।
अतो लक्षणत्वमङ्गीकर्तव्यमेव । लक्षणत्वे च सिद्धे तस्य व्यापकत्वात् ।
अतश्चोक्तचोद्यानवकाशः । यदिवा, साम्राज्यशब्देन क्षत्रियादन्यत्र तदभीष्टं
स्थानविशेषमात्रमभिधीयते । यदि दृश्येत तत् , तदा तु लक्षणस्य न दोषः
व्याप्तिश्च ॥ ६४ ॥
किञ्च,
या प्रभित्तिः कण्ठगता वर्तुला मांसलस्पृशा ।
तया मेधाख्यया सम्यग् ध्रुवं जानाति च्छिद्रकम् ॥ ६१॥
अयमर्थः-या कण्ठगता मांसलस्टशा प्रभित्तिः प्रभेदः वर्तुला
वर्तुलसंस्थानविशेषा सा मेधा नाम । तया सम्यक पदच्छिद्रज्ञो भवेत् ।
पुरुषः । ध्रुवमसंशयमित्यर्थः । ६५॥
किञ्च,
प्रभिसिरधिका चेत स्याद् दीर्घकारा मद्युत ।
सहैव भागशेषेण तत्तदासौ सुखी भवेत् ॥६६॥
यदि पुनः प्रभित्तिः प्रभेदः पूर्वोक्तलक्षणाया अधिका चेत् स्याद्
दीर्घकारा च, यदि च मदश्च्युताख्येन भागविशेषेण सह स्याद् संहिता च
स्यात् तत्तर्हि स पुमान् सुखी भवेत् नित्यसुखी स्यादित्यर्थः ॥ ६६ ॥
एवं तावद् भूयोऽर्षि कण्ठगतानां रेखाणां लक्षणादीनि दर्शितानि । सम्प्रयुःस्थल
गतानि रेखादीनि तल्लक्षणं च कथयति –
उरस्थलं विशालं स्यान्नातिकर्कशमांसलम् ।
तत्र मध्ये तु यो भगो निंन्नः स्यात् तेन रोगवान् ॥ ६७॥

		 ३ डिसेम्बर् २०१८ (तमे) दिनाङ्के १०:३४ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।

